ՏԵՂԵԿԱՆՔ-ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԱՇՏՊԱՆՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	1. Ընթացիկ իրավիճակը և իրավական ակտի ընդունման անհրաժեշտությունը

	 Որոշման նախագծի ներկայացումը պայմանավորված է այն հանգամանքով, որ «Զինվորական ծառայության և զինծառայողի կարգավիճակի մասին» Հայաստանի Հանրապետության օրենքի 64-րդ հոդվածի 3-րդ մասի և Հայաստանի Հանրապետության կառավարության 2016 թվականի ապրիլի 21-ի N 410-Ն որոշմամբ հաստատված կարգի պահանջների համաձայն ՀՀ առողջապահության նախարարի 2016թ. մայիսի 10-ի թիվ      18-Ն հրամանով ստեղծված մասնագիտական հանձնաժողովի կողմից 2021 թվականի ապրիլի 13-ին դրական եզրակացություն է տրվել զինվորական ծառայության պարտականությունները կատարելիս հրազենային վնասվածք ստացած Հայկ Արթուրի Զաքարյանի բուժումը Գերմանիայի Դաշնային Հանրապետությունում իրականացնելու վերաբերյալ, որի հիման վրա և հիմք ընդունելով ՀՀ կառավարության 21.04.2016թ. N 410-Ն որոշմամբ հաստատված կարգի 3-րդ կետի պահանջները` ՀՀ կառավարության 2021 թվականի ապրիլի 29-ի N 689-Ն որոշմամբ՝ ՀՀ կառավարության պահուստային ֆոնդից ՀՀ պաշտպանության նախարարությանը հատկացվել է 85,762.2 հազար դրամ, որը ներառել է Հ. Զաքարյանի հետազոտման և բուժման, ճանապարհածախսի և ուղեկցող անձի կեցության ծախսերը: 
Բուժման ընթացքում Հ. Զաքարյանի բուժումն իրականացնող կազմակերպության կողմից տրամադրվել է գրավոր տեղեկատվություն առ այն, որ վերջինիս առողջական վիճակից ելնելով անհրաժեշտ է նրա բուժումն երկարացնել ևս 60 օրով, որի հիման վրա, Հայաստանի Հանրապետության կառավարության 2016 թվականի ապրիլի 21-ի N410-Ն որոշման հավելվածի 16-րդ կերտի պահանջների համաձայն ՀՀ կառավարութան 2021 թվականի հուլիսի 22-ի N 1203-Ն որոշմամբ հատցացվել է 64.669,1 հազ. դրամ, որում ներառված է 60 օրյա բուժման ծախսերը և ուղեկցող անձի կեցության գումարը
Սակայն բուժման ընթացքում Հայկ Զաքարյանի մոտ առաջ է եկել առողջական վիճակի կտրուկ վատացում, ինչ պատճառով ԳԴՀ Հայդելբերգի համալսարանական կլինիկայում ենթարկվել է անհետաձգելի վիրահատական բուժման:
Հ. Զաքարյանի անհետաձգելի վիրահատական բուժման ծախսերը (ծախսը կազմել են 35.590,1 հազար դրամ) նրա ծնողը հոգացել է ՀՀ կառավարութան 2021 թվականի հուլիսի 22-ի N 1203-Ն որոշմամբ 60 օրյա բուժման համար հատցացված գումարի հաշվին:
Ներկա պահին Հայկ Զաքարյանի վերականգնողական բուժումը շարունակվում է և ըստ բուժումն իրականացնող կլինիկայի կողմից ներկայացված տեղեկատվության անհրաժեշտություն կա բուժումը երկարաձգել ևս 90 օրով, որ համար պահանջվող ծախսերի գումարը կազմում է 96.797,7 հազար դրամ՝ ներառյալ ուղեկցող անձի կեցության գումարը: 
Հիմք ընդունելով ՀՀ կառավարության 21.04.2016թ. N 410-Ն որոշմամբ հաստատված կարգի 16-րդ կետի պահանջները` ՀՀ կառավարության պահուստային ֆոնդից ՀՀ պաշտպանության նախարարությանն է հատկացվելու 96.797,7 հազար դրամ, որը ՀՀ պաշտպանության նախարարության կողմից փոխանցվելու է փոխանցվի Հ. Զաքարյանի բանկային հաշվեհամարին` Գերմանիայի Դաշնային Հանրապետությունում վերջինիս բուժումը շարունակելու համար:


	2. Առաջարկվող կարգավորման բնույթը

	Նախագծի համաձայն Հայկ Արթուրի Զաքարյանի ստացիոնար մասնագիտացված բուժումը Գերմանիայի Դաշնային Հանրապետությունում շարունակելու  նպատակով Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման ««Այլ նպաստներ բյուջեից» հոդվածով) Հայաստանի Հանրապետության պաշտպանության նախարարությանը հատկացվում է 96.797,7 հազար դրամ:

	
3. Նախագծի մշակման գործընթացում ներգրավված ինստիտուտները,
անձինք և նրանց դիրքորոշումը 

	Նախագիծը մշակվել է ՀՀ պաշտպանության նախարարության կողմից:


	4. Ակնկալվող արդյունքը

	Նախագծի ընդունման արդյունքում հնարավոր կլինի շարունակել զինվորական ծառայության պարտականությունները կատարելիս հրազենային վնասվածք ստացած Հայկ Զաքարյանի մասնագիտացված բժշկական բուժումը՝ ապահովով նրա առողջական վիճակի բարելավումը:



5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Որոշման նախագծի ընդունմամբ նախատեսվում է Հայաստանի Հանրապետության պետական բյուջեից ՀՀ պաշտպանության նախարարությանը հատկացնել 96.797,7 հազար դրամ: 

6. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:

